
So schnell wie es gekommen ist, ist es auch 
schon wieder vorbei... Unser 50-Jähriges 
Jubiläum! Leider war das Jubiläum nicht so 
einfach wie geplant und wir mussten häufig 
sehr spontan sein. Es wurden viele Auftritte 
verschoben und meist komplett abgesagt...

Nun aber genug von der Vergangenheit, 
dieses Jahr steht ein lässiger Tourneeplan 
mit vielen Highlights und wir haben fleissig 
unsere Lieder einstudiert!

Unsere diesjährige Spreitenbacher Fasnacht 
steht ganz unter dem Motto: „Weisch no da-
mals i de Höhli....“. Unsere eigenen Gwändli 
und Grinde haben wir passend dazu kreiert. 
Wie genau wir dieses Thema umgesetzt ha-
ben, haben die einen Leser vielleicht schon 
an unserem ersten Auftritt am 21.01.2023 in 
Urdorf und Dietikon gesehen. 

Auf jeden Fall freuen wir uns bereits jetzt 
unsere Leser an unseren Auftritten zu se-
hen und mit ihenen auf ein gutes Fasnachts-
jahr anzustossen. 

Mit fasnachtlichen Grüssen 
Guggenmusik Bräusi-Vögel Spreitenbach

Was für ein Jubliläum!

Bahnhofstrasse 88 | 5430 Wettingen
T +41 56 437 03 03
www.gfeller-kaeufeler.ch



Nun doch schon zum dritten Mal ist das 
neue Ratzliteam am Werk und hat diese 
Zeitung zusammengestellt. Wie so jedes 
Jahr haben wir es uns in der Spreitenbacher 
und Killwangener Gerüchteküche gemüt-
lich gemacht und so das ein oder andere 
Gerücht aufgeschnappt. 

Die Gerüchte wurden standesgemäss auf-
gepeppt, ein wenig nachgewürzt und sollten 
mit einer Prise Humor genossen werden. 
Achtung: Unsere Informationen wurden 
weder auf ihre Richtigkeit noch auf ihre po-
litische Korrektheit überprüft. Daher lehnen 
wir jegliche Haftung dafür ab! Treffer unter 

die Gürtellinie sind wenn dann gewollt. 

Manch einer hat sich eventuell schon ge-
fragt, welch achsowitzige Ratzen hinter der 
Zeitung stecken... Daher findet ihr untenste-
hend ein super Schnappschuss des Teams! 
Wisst ihr nun wer‘s ist? 

Nun wünschen wir viel Spass beim Lesen, 
Schmunzeln und vielleicht auch beim herz-
haft Lachen!

Liebe Grüsse euer  
Ratzli-Team

Es Wörtli vo de Redaktion:

Du willst uns von vorne sehen? 
Dann scan mich

QR-
Code



S‘Neuste usem Königshuus

Suechsch en 1. August Redner nöd verzage 

Eifach mal de Köppel frage  

Doch vilicht nöd z viel wage  

Sie chönntet ihn ja vo de Bühne jage

Ortsbürgerabstimmige ohni Gegefrage 
Da chan mer s ja grad ohni Abstimme wage  
Ei mal das würd ja no gah  Aber nach drüü mal stasch chli blöd da

Mir wüssed nümm was mir selle 
Chönted bi de Gmeind es Festzält miete 
Nur blöd wenn uswertigi Stelle 
Eus sGliiche für en 10tel biete 

Marisa Steiger
Poststrasse 12

8957 Spreitenbach
079 480 24 09 

info@animalsinbalance.ch
www.animalsinbalance.ch

Hundephysiotherapie
Dein Hund hat...

...beschwerden im 
  Bewegungsapparat
...mühe mit Aufstehen

...Probleme bei nass-kaltem 
  Wetter 

...Arthrose
...und vieles mehr 



Die heissischte Fasnachtsgetränk +18
Du willsch wüsse, mit wellem Getränk du a de Fasnacht voll im Trend bisch? Denn bisch du 
da gnau richtig! De Ratzli zeigt dier wie mer d‘Trendgetränk 2023 ganz eifach sälber macht. 
De Zwetschge-Lutz
De Zwetschge-Lutz isch eifach de Klassiker 
under de Fasnachtsgetränk. Er git der Warm 
und sini würkig tritt schnell ih... 

Du bruchsch:
- Heiss Wasser
- 2 Stk. Würfelzucker
- Gnau 6 Brösmeli Instantkafi
- 2cl Zwetschgeschnaps

Mixen:
Zucker, Schnaps und Kaffee in ein Glas, heiss 
Wasser dazu, dreimal im Uhrzeigersinn rüeh-
re und voilà - Scho fertig. 

En grüene Huuch
Mer kännt en au vo diverse Hundsverlochete. 
Er isch süess und di meischte Fraue freued 
sich wenn sie zu eim ihglade werdet!

Du bruchsch:
- 1 Smirnov Ice
- En Schluck  
grüene Wodka

Mixen:
Nimmsch en zünftige Schluck usem Smirnov, 
denn füllsch das wieder mit grüenem Wodka 
uus. 

+

Belilu
De Belilu hend d Bräusivögel ganz neu am 
11.11. in Bade känneglernt. Er isch früsch 
und minzig. Lohnt sich immer, vorallem 
wenn mer nachher na es Date het. 

Du bruchsch:
- Heisse Pfefferminztee
- 1-2 Stk. Würfelzucker
- 2cl Berliner Luft

Mixen:
Also viel falsch mache chasch ned! Alles 
zämetue, es paar mal rüehre, s Rüehrstäbli 
korrekt entsorge und denn Prost!

Fröschli
Es isch süess und gseht giftig uus! Und s 
grösste Problem: Es isch eifach unglauglich 
süffig..... 

Du bruchsch:
- Heisse Pfefferminztee
- 0-2 Stk. Zucker
- 2cl grüene Wodka

Mixen:
Schwierigkeitsgrad eifach, alles zämerüehre. 
Herausforderig Kommunikation: Öpper fröge 
öb und wenn wie viel Zucker er will. 

+ +



Jubiläumstour 2022
Lange haben sich die Bräusis auf das Jubi-
läiumsjahr gefreut. Leider lief es nicht ganz 
wie geplant ab... Schwierig ging es schon 
mit dem Tourneestart am 11.11.2021 los. Der 
Traditionsanlass in Baden auf dem Schloss-
bergplatz wurde coronabedingt abgesagt. 
Ganz nehmen liessen sich die Bräusis den 
Fasnachtsstart jedoch nicht, sie feierten fleis-
sig am Outdooranlass der Reppischfäger. 

Unglücklicherweise besserte sich die unsi-
chere Auftrittslage nicht.  Ettliche Auftritte 
wurden kurzfristig abgesagt. Der Tour-
neeplant wurde fast täglich angepasst und 
gekürzt. Ständig wurden die Auftrittzeiten 
verschoben. Doch nicht mal dieser Umstand 
konnte die partywütigen Bräusivögel vom 
feiern ihres Jubiläums abhalten! Es wurde 
eine eine lässige und lustige Fasnacht. Es 
wurde viel gelacht, Konfetti verteilt und 
auch das ein oder andere Mal zu tief ins 
Glas geschaut. 

Besonders der Start in Hämikon Luzern ist 
den Bräusis ausser ein paar schrägen Tönen 
gut gelungen. Mit guter Stimmung in der 
Gruppe ging es dann Richtung Hauptfas-
nacht. 

Zur Freude manch eines Bräusivogels gab es 

in diesem Jahr nicht einen einzigen Umzug 
zu laufen.  Ein grosses Highlight der Tour 
war der Jokerball in Merenschwand mit  
seiner unglaublichen  Dekoration und Liebe 
zum Detail. Freudig erwarteten die Bräusis 
ihren Auftritt am Fantsienball in Muri. Dort 
angekommen mussten sie leider feststel-
len, dass sie das Durchschnittsalter kräftig  
anheben und nicht mal mehr beim Alkohol-
konsum den 16-Jährigen nachkommen....  

Die Bräusi-Jubiläumstour fand am  
Schränzerball in Windisch einen krönen-
den Abschluss. Der Auftritt war ein riesen  
Knüller , sodass sich nun jeder Bräusis wie-
der auf die kommende Saison freuen kann. 

Diis Sternzeiche - Din Charakter
Steibock 22.12.-20.01.
En Steibock isch brav, ehrlich und zrugghaltend - und das isch au guet so! Will wäri er 
zu sinere grenzelose Blödheit auno frech, falsch und vorluut, hätti sicher glii sis letschte 
Stündli gschlage... Mit es bitzli Üebig chan au er unfallfrei es Glätteisen ahlah!
Wassermah 21.1.-20.2.
De Wassermah versuecht immer, sich mit sinere übertriebener Fründlichkeit in Vordergrund 
z‘stelle. Aber bi sim Bonsai-Hirni merkt er nöd, dass sich eigentlich kein Mensch für ihn 
interessiert. Er bechunnt meistens eh nöd mit, um was es eigentlich gaht. Hüüfig het er nach 
5 Minuten vergässe, was er überhaupt het welle. Achtung: Muess im Job jede Montag neu 
ihgfüehrt werde!
Fisch 19.2-20.3.
Fisch händ en höch entwickelti Sensibilität und nähmed das als Vorwand, zum fehlendi In-
tilligenz z‘vertusche. Zum Überfluss sind Fisch au no so naiv, dass sie gar nöd merked wer 
sich alles über sie luschtig macht. Zum e gewüsse Schadensbegrenzung bi de Fisch z‘errei-
che, muemer sie ständig im Blick bhalte.  
Widder 21.3. - 20.4.
Widder sind agil und energisch. Und gnau mit dem nervet sie hüfig ihri Umwelt und Mit-
mänsche. Ihre mässig höchi IQ fallt sofort uf, will sie mit wenig Wort no weniger säget. Sie 
schwätzed efach viel und schnell. Sie schaffets locker innert kürzischter Ziit alles uuszplau-
dere, was sie im Chopf hend. Vilecht au wills ned so viel drin het. 
Stier 21.4.-20.5.
Stier sind Praktiker und Kämpfer miteme derbe Humor. Problem löset sie lieber mit Füscht 
als mit Diplomatie. Wos öppis gratis git, sind sie immer z Vorderscht. Sie als praktischi 
Macher merket erscht ufem Fäld bi de Spaghetti-Ernt, dass Spaghetti gar ned ufem Fäld 
wachset. 
Zwilling 21.5.-21.6.
Zwilling händ s Gfühl sie sind witzig und efach unwiderstehlich. Sie verwächslet dadebi 
aber ihri hohle Sprüch mit göttlicher Wiisheit. Dänke isch für en Zwilling puure Luxus oder 
halt Zuefall. Ihres geischtige Niveau isch öppe zwüschet eme Spreitenbacher Regewurm 
und emene Killwangener Heugümper.



Krebs 22.6-22.7.
Krebs sind liechtgläubig und wäge dem oft beliebt. Mit ihne chan mer alles mache. Jede  
Versicherigsheini freut sich amene liechtgläubige Krebs - d‘Provision isch grettet. De IQ 
vom Krebs isch öppe de vomene Kieselstei. S guete Gedächtnis isch ahtrainiert und sini eini-
zigi Möglichkeit es bitzli uufzfalle. 
Löwe 23.7.-23.8.
Am Löwe sini vermeintlichi cooli Art erscht verspöötet Antwort uf Frage z geh, isch nume 
Tarnig. In Würklichkeit bruucht er die Zit zum Überlege. Mit Musig hat er au nöd viel am 
Huet. Für ihn tönt jede Ton glich und de Pavarotti isch für ihn e Nudelsorte.
Jungfrau 24.8.-23.9.
De Jungfrau ihri Liebi zur Ordnig isch ultra wichtig, will sich über en uusgeprägti Gedächt-
nisschwächi verfüegt. Sie isch hüüfig unbeholfe und macht drum lieber efach nüüt. Früehner 
het sie demit fuul golte, hüt isch sie demit voll im Trend und nimmt sich ihri Me-Time.
Waag 24.9.-23.10.
D Waage isch en Träumer. Sie isch musisch verahlagt und chan mit praktische Sache wenig 
ahfange, will die hüfig mit Schaffe verbunde sind. Ihres Strebe nach Gerechtigkeit isch nume 
Fassade. Sich für ei Siite vom Konflikt ihzsetze isch ihre efach z viel Arbet und versuecht 
wäge dem Striit z schlichte. Das setzt doch es Mindestmass ah IQ voruus, durum hät sie di 
Lizenz zum Gurkegläser ohni Hilf uufzmache.
Skorpion 24.10.-22.11.
En Skorpion isch hüüfig rücksichtslos und hinterhältig. Sis geistige Niveau chan mit dem 
vonene tote Huehn vergliche werde. Mit sinere Art macht er sich vieli Feinde und sini einzi-
gi Hirnzelle isch schwer demit beschäftigt allne Fluchtmöglichkeite vor sine Feinde z finde. 
Z‘ finde isch en Skorpion hüüfig i sine vielne Versteck, wie hindereme Ahornblatt oder ere 
Strasselaterne.
Schütz 23.11.-21.12.
Schütze sind optimistisch und kritisieret wenig. Das isch es Zeiche vo ihrere Stupidität. Sie 
gönd oft stürmisch a Sache ohni irgend en Plan zhah. Ihri Risikofreudigkeit bi ihrem geisch-
tige Niveau chan mer au scho fasch als todesmuetig bezeichne. Aber Achtung mit Fremd-
wörter: Schütze meinet es sind Fluechwörter und hauet schicherheitshalber efach mal dri.



Finde deinen 
Fasnachtstyp:

D‘Grossmueter
Als Grossmueter 
isch immer uf dich 
Verlass. Du hesch 
alles debi, be der 
müend immer 
alli ässe und du 
luegsch uf alli. Us-
sert du bisch müed, 
denn gosch efach 
hei, egal öb erscht 
16.00 isch...

De Fahrer
Du bisch verant-
wortigsbewusst 
und sorgsch immer 
defür, dass alli 
wieder guet hei 
chömed. A dere 
Stell efach mal es 
herzlichs Danke! 
Aber pass uuf, dass 
anderi ned ahfan-
get, dich uusznüt-
ze!

De Tanzbär
Mit dier uf de 
Tanzflächi isch 
für Unterhaltig 
gsorget. Du über-
züügsch mit dini 
Moves und alli 
wänd so cool und 
lässig sii wie du. 
Aber mengisch 
isch dini viel Ener-
gie müehsam, also 
schalt mal en Gang 
abe. 

D‘Shötli-Queen
Wenns um Shöt-
li goht, bisch du 
a erster Stell. 
Din Name staht 
bi de Shotspiel 
z oberscht und 
kännsch innert 
chürzischter Ziit all 
wo i de Halle sind. 
Tipp: Es Zwüsche-
wasser rettet de 
schweri Kopf am 
Morge. 

De Völlscht isch 
de Töllscht
Mit dier hätt mer 
immer es supper 
Fäscht. Jede Ver-
ahtstalter het Freud 
a dier, will du 
flissig für Umsatz 
sorgsch.
Schütz dis Porte-
monnai und dini 
Lebere und dänk 
dra, weniger isch 
meh!

Grossmuetter Fahrer Tanzbär Shötli-Queen De Völlst esch de
Töllst

Ja Nei

Start

Zersch mol Vorglühe?
JaNei

Trinkt meh als 1
Getränk (mit Alk)

Ja

Ja

Ja Nei Nei Ja

Gosch emmer
als 1. hei?

Stecksch die
angere met

dinerne Moves
ah?

Hesch Rabatt 
ar Shötli-Bar?

Esch bödele för
Afänger?

JaNei

Nei Ja

Highscore ii
jedem Shot-

Spiel?

Eskalierts scho
nachem 1. Glas?

Immer z'vorderst
wenn d'gugge spellt?

Vorem Rusch esch
nachem Rusch?

Nei

Ja

Luegsch emmer of
all?

Verteilsch immer
Shot's a all?

Bewegt sech din
Fuess zo jedem

Beat?

Ja Nei Ja Nei JaNei

Hesch emmer alles
debii?

Nei

Nei

Ja Nei

Nei

Ja

Hesch emmer es
Getränk ir Hand? 

(mit Alk)

Nei
Ja, im Usgang
geds doch nüt

angers



HONDA AUTOMOBILE SPREITENBACH
Untere Dorfstrasse 69, 8957 Spreitenbach

Hybrid power  
unlimited

All-New

honda_anzeige_civic_95x135mm_rz.indd   1honda_anzeige_civic_95x135mm_rz.indd   1 01.12.22   16:2901.12.22   16:29Vom Heitersberg oder andere Höger
Wenn chasch Fäschte, settsch nümm Auto fahre 

Denn so en nächtlich Fahrt birgt mängi Gfahre 

Was das gnau bedüted  

Weisch spötischtens wenn s Auto am 117 ahlüted 

Denn wär eifach no guet, 

wenn keis Logo uf de Tür prange tued!
DTV uf Wanderschafte a de andere Siite vom Tal 

Doch bi so viel Wege, da hed mer d Wahl 

Wenn ersch spöter de Richtig duesch merke 

Chönntisch dich a de Beiz jo namal stärke.

Wenn de T uf em Heitersberg sin Taktor duet parkiere  

Lieber eimal meh d Bremse kontrolliere. 

Au wenn de Lärm duet Störe,  

Ohni Kopfhörer würsch es ghöre,

Wenn er ned is Tobel rollt, 

isch er au scho wieder ufe gholt.
Au de Ratzli isch ned fehlerfrei
Es isch e richtigi Schwiinerei!
Het nüt gstudiert und scho 
Het er s falsche Inserat dri gno. 



	
Samstag 4. Februar
17:30 Uhr Outdoor Bockabig Ehrendingen
20:00 Uhr Schränzerball Urdorf
00:00 Uhr Hurliball Kaisten
Freitag, 10. Februar
21:45 Uhr Näbelritterball Niederwil
offen Geischterball Buttwil
Samstag, 11. Februar  
15:00 Uhr Startschuss Muri
18:30 Uhr Schränair Eiken
Offen De Chlapf Wettingen
Donnerstag, 16. Februar Schmudo
20:00 Uhr Regierungsübernahme Spreitenbach
Freitag, 17. Februar
18:00 Uhr Schlossbergplatz Baden
23:00 Uhr Bloserball Baden
01:00 Uhr FiGö Fischbach-Göslikon
Samstag, 18. Februar
14:15 Uhr Kinderumzug Wettingen
20:47 Uhr Monster Hofdere Hochdorf
01:30 Uhr Partyhötte Hochdorf
Sonntag, 19. Februar
14:00 Uhr Umzug Baden Baden
Offen Uuftritt Baden
Montag, 20. Februar
20:30 Uhr Laubi‘s Maskenball Wil (AG)
offen Fasnacht Bassersdorf Bassersdorf
Dienstag, 21. Februar
Offen Guggencorso Baden
00:35 Uhr Uuslumpete Nussbaumen
Freitag, 24. Februar
23:00 Uhr Auftritt Guggenparty Spreitenbach
Samstag, 25. Februar
14:00 Uhr Start Kinderumzug/-fasnacht Spreitenbach

Tourplan Bräusivögel 2023



• Umweltfreundlich
• Materialschonend
• Sparsam in der Anwendung
• Persönliche Beratung

Bea Plapp 
selbständige JEMAKO Vertriebspartnerin 
Bründlistrasse 23  Spreitenbach 

Tel.: 079 468 37 73 
bea.plapp@jemako-mail.com 

www.jemako-shop.com/bea-plapp 

DIE PREMIUM-MARKE FÜR IHR SAUBERES 
ZUHAUSE

	
Sonntag, 26. Februar
offen Umzug Brugg Brugg
Freitag, 03. März
Offen Uuslumpete Urdorf Urdorf
Samstag, 04. März
Offen Senevita Altersheim Spreitenbach
16:00 Uhr Altersgeim Brühl Spreitenbach
21:00 Uhr Schränzerball Windisch



All Chreisel 
chömmed weg, 

mir müend öppis
degege mache!

Ja voll, ich stah
jede Morge ellei
vor enere rote 

Ample. Mit müend
sofort öppis
unterneh!

Aber wie 
machemer

das?

Fotostory: Rettet eusi Kreisel!

Ich weiss scho
wie! Mer
müend

demonstriere!

Ohh… Ich han
das na nie 
gmacht…..

Ich au nöd…. 
Aber ich känne

da en Profi! Wart 
ich lüt em grad 

mal ah. 

Ludwig van Schisshaas, 23

Hobbies: Game und Jammere
Spitzname: Mamisöhnli
Random Fact: Het sis Ein-
horn Twightlight immer debi!

Herbert Bünzli, 48

Hobbies: Demonstriere 
Spitzname: De crazy Aluhuet
Random Fact: Schruubt sin 
Huet sälber

Joel Müller, 24

Hobbies: Inerauche & d‘Wält 
verbessere

Random Fact: Chunnt mit 
sinere Zunge ad Nase

Twightligt, Unklar

Hobbies: Am Ludwig sis 
Gejammer ahlose
Random Fact: Chunnt vo 
China oder Taiwan

Amene ned ganz so chüehle Tag im Januar, händ sich de Ludwig und de Joel im Käller bim 
Ludwig troffe. Sie händ öppis Wichtigs z bespräche gha:



Hoi Mitenand! Herzlich 
willkomme bi euchere erste 

Demo! Zerscht luegemer
alles i de Theorie ah, denn 

schrite mer zur Tat!

Also Schritt 1: 
Mer bruuchet

Leimstift, Plakat 
und Trichle!

…….

MANN MAMI! Mer
sind da anere

wichtige Sitzig!!

Ohh wow… 
Das fangt ja 
guet ah…

….. Ziiiirp…. Leime und ah 
chläbe… Ziiiirp…..Leime und 

ah chläbe….

Ei Wuche spöter isch dänn endlich de Tag vo de Demo cho. Sie händ im Vorus fliissig Schil-
der gmalet, Material organisiert und ihri Demo-Lieder und Parloe uswendig glernt.



Boah hei nei! 
Was mached
ihr da ufem

Trottoir?

Ja uf de Strass 
isch doch das viel 

z gfööhrli!

So bringt das aber 
gar nüt! Etzt ab mit 

euch uf d Strass 
und chläbet eu det

guet ah!

Brrrrrr…. 
Ich han
chalt….

Du säg emol, wo 
bliibet eigentli die 

Trichle?
Oh das hani der vergässe z 

säge, die händ abgseit… 
Aber ich han im Stall na 
Geisseglöggli gfunde!

Ja und wo 
sind denn 

die?

Eeehhhm…..

Währenddessen deheim ufem Tisch:

!?! Herrgott nomol !?! Ich muen mis Chind
id Schuel fahre! Mer chan ja ned erwarte, 
dass mis Chind die 200 Meter muen laufe! 

Haued ab!

Maaaami! 
Ich chume z 

spaaat!

Rettet eusi
Chreisel!

Die überfahrt eus sicher! 
Ich han Schiss….

De Ludwig und de Joel händ sich in Position brocht. Doch irgendwie het de Herbert nöd so 
freud a ihne gha...,..



Boahhh! Nie meh mit 
Amateure ane Demo!

Chum mer gönd
hei…. Ich han
gnueg gha und 
das isch doch 
viel z gföhrli….

Ja chum! Mis
Mami het sicher 

na e warmi
Schoggi für eus!

Und so het die Demonstration ihres Endi gfunde. Öb sie mit dere Demonstration Erfolg gha 
hend oder ned, wird sich in Zuekunft usestelle.... 
Und wenn sie nöd gstorbe sind, denn jammeret de Ludwig na hüt.

Diverse Rauchlachse
 - Alaska „Chum“
 - Rauchlachs Tartar 
 - Sockeye Rotlachs
 - Rauchfischplatten
 - Sandwich
 - Zander-Knusperli
 - und vieles mehr



Unsere Spreitenbacher Fasnachtsanlässe 2023

19:00 Uhr Beizlieröffnig
20:00 Uhr Regierungsübernahme & Auftritt Bräusi-Vögel
21:15 Uhr Gipsbachschluderis Ehrendingen

Schmutziger Donnerstag 16. Februar 2023
Am Schmutzigen Donnerstag übernehmen die Bräusi für eine Woche die Regierung von 
Spreitenbach. Wir laden alle Bürger ein, bei dieser Regierungsübernahme dabei zu sein. 
Der Anlass findet an der Dorfstrasse 41, 8957 Spreitenbach statt. 

Guggenparty, Freitag 24. Februar 2023
Türöffnung ist ab 20:00 Uhr und wir freuen uns auf zahlreiche verkleidete Besucher. Unser 
diesjähriges Motto lautet: „Weisch no i de Höhli“ Hier unser Abendprogramm: 

20:45 Uhr Schwellbaumschränzer Windisch
21:30 Uhr 34-er Höckler Ennetbaden
22:15 Uhr Blooser Clique Baden
23:00 Uhr Bräusi-Vögel Spreitenbach
00:15 Uhr Reppischfäger Dietikon
01:30 Uhr Trombongos Windisch



Wir suchen/kaufen 
sanierungs�ed�r�ige 

Liegenscha�en/Bauland.

056 402 13 13 | info@mcigroup.ch | www.mcigroup.ch

„Je älter desto besser”

Kinderfasnacht Samstag, 25. Februar 2023
Gerne teilen wir euch mit, dass dieses Jahr endlich wieder eine Kinderfasancht stattfindet! 
Es wird einen Kinderumzug geben. Der Umzugsstart ist um 14:00 Uhr bei der Katholi-
schen Kirche. Der Umzug geht bis zur Boostockturnhalle, wo dann auch die Kinderfas-
nacht ist. Für die Kinder gibt es gratis ein Z‘Vieri und für die Eltern hat es draussen einen 
Wurst- und Gebäckstand. 
Wir freuen uns, wenn möglichst alle Kinder eine Verkleidung haben. Das Motto ist: 
„Weisch no i de Höhli?“



Sones Fäscht - Guggeparty 2022



Der Schmudo in der Stallbar war trotz den 
Coronaregeln ein voller Erfolg. Mit viel 
Schall und Rauch marschierten die Bräusis 
um 19:00 Uhr vor der Stallbar auf und ga-
ben vor heimischem Publikum ein Konzert. 
Traditionsgemäss wurde die Spreitenbacher 
Regierung von den Fasnachtsnarren über-
nommen. Nach der bekannten Tee-Rum-
Pause zeigte die Gastgugge Las Moränos 
aus Neuheim ZG ihr Können und der Abend 
klang bei fast allen gemütlich aus.

Der nächste grosse Termin war die Gug-
genparty. Lange im Voraus wurden fleissig 
Vorbereitungen getroffen. Erstmalig musste 
das Fasnachtskomitée ein Schutzkonzept er-
arbeiten, um damit die Festbewilligung zu  
erhalten. Wie jedes Jahr wurde fleissig  
aufgebaut und die Halle wurde festlich de-
koriert. Sogar ein Kafizelt gab es in diesem 
Jubiläumsjahr. 

Es wurde eine bombastische konfettireiche 
Fasnacht gefeiert! Die Verkleidungen an der 
Party waren lustig, farbig und sehr kreativ. 
Für musikalische Unterhaltung sorgten die 5 
Guggenmusiken und DJ Zutti.

Wie bereits erwähnt mussten ausgerechnet 
im Jubiläumsjahr Schutzkonzepte für jeg-
liche Anlässe erstellt werden. Leider war 
es nicht gelungen, eine Kinderfasnacht mit 
Umzug den Kantonalen Bestimmungen ent-
sprechend zu erstellen, sodass schweren 
Herzen der Umzug mitsamt der Kinderparty 
abgesagt werden musste....

So kam die Spreitenbacher Fasnacht früher 
als üblich zu einem Ende. Doch in diesem 
Jahr wird wieder alles gefeiert und die Bräu-
sis freuen sich bereits jetzt auf alle Kinder, 
die am Umzug und der Party teilnehmen. 

D´Fasnacht in Spreiti 2022

Schibli AG
Poststrasse 35, 8957 Spreitenbach

Telefon +41 56 401 52 52  |  spreitenbach@schibli.com

www.schibliag.ch
rundum verbindlich.

IHR SERVICESTARKER 
ELEKTRIKER IN SPREITENBACH. 

Kompetent, zuverlässig und sympathisch.



Vermisst, Gsuecht oder Gfunde
Ohni Handy lauft hüt nüt  So isch es doch bi allne Lüt Doch ned all sueched so gründlich und schnell 

wie die altbekannti gueti Frau L. Handy sperre, Verlustmeldig mache und im Dorf ume telefoniere 

i somene Fall muess mer halt alles probiere 
bi sonere grosse Suechaktion ischs doch guet 
wenn mers schlussendlich im Auto finde tuet.

Verein gesucht! 

Es wird dringend ein neuer Verein für das 
nicht mehr jährliche, sondern zweijährliche 
Christbaumschmücken gesucht. Vorausset-
zung ist Flexibilität für kurzfristige Planände-
rungen. Vielleicht braucht ihr auch noch eine 
Leiter oder Hebebühne zum Schmücken am 
Tag nach dem Schmücken.

Bei Interesse, informiert euch selbst. Wir ha-
ben mit dem Anlass nichts viel mehr zu tun. 

PS: Bitte beachtet, dass ihr nur runde Kugeln 
benutzen dürft!
PPS: Das wird der letzte Bericht im Ratzli 
bezüglich Christbaumschmücken sein!

Christbaum gschmückt das hend mir lange 
Mit Chugle rund und eckig, wo am Baum düend hange 
Doch mitlerwiile hend mir so viel Uflaage, 
da wennd mir s lieber nümme waage. 

Durum da es Inserat i eigenem Interesse:

Familie L-berger versteckt Osternästli im Weste und Oste, 

Nur das under em Auto sött me finde, bevor d Mueter gahd go poste.



Vermisst wird: Der Pizzaplausch!

Hilfe! Seit letztem Frühling vermissen wir den Pizzaplausch! 
Zuletzt lebend gesehen wurde er im Frühling 2019. Aus gewis-
sen Quellen wissen wir, dass der STV Spreitenbach ihn gefan-
gen hält und ihn erst wieder freigibt, wenn der STV ein geeig-
netes Fest-OK findet. 

Du hast Organisationstalent und bist vielleicht schon Teil des 
STV? 
Dann hilf mit und melde dich noch heute beim Vorstand des 
STV Spreitenbachs!

Auch die Bräusivögel sehen nicht tatenlos zu! Unser Beitrag 
zur Suche sind 40 hungrige und trinkfreudige Festteilnehmer, 
die mit Freuden am nächsten Pizzaplausch teilnehmen!

Ein Dank an alle die Vereinsreisen planen! 

Nur wärs schön wenn sie am Morgen 

Vor Ort wären mit den Tickets für die Bahnen

So könnt man losreisen ohne Sorgen. 

Pyros zünde düend eusi Susis gern 

Lüchtend hell so wie en Stern 

Bruchsch nöd viel nur es Füür und en Pyro 

doch um en Zündschnuer wär de Vonti Froh 



Ihre Zukunft beginnt jetzt
Damit Pläne, Wünsche und Träume 
wahr werden – heute vorsorgen.

Mit einer privaten Vorsorge legen Sie den Grund-
stein für eine finanziell abgesicherte Zukunft. 
Denken Sie an überüberübermorgen – am besten 
heute. raiffeisen.ch/heutevorsorgen

Wir machen den Weg frei

Heute  

vorsorgen

Raiffeisenbank Würenlos
Dorfstrasse 62
8957 Spreitenbach
Telefon 056 436 75 75
raiffeisen.ch/wuerenlos



b(räusi)-bay

Mini-Designerhund 
Ich muen schweren Herzens min Mini-Designerhund verkaufen. 
Er isch zu 100% vegan, het reini Zuchtpapier und isch au süscht 
ganz en liebe. Verkaufe mueni ihn, wills mich mit ihm ned id 
Hundeschuel hend welle goh loh - die Zucht-Banause.

Nutzer: En-Papierli-Hund

Ohrfeigen gratis abzugeben
Ich verteile kostenlos Ohrfeigen, bitte vereinbaren Sie einen Ter-
min.

Nutzer: Chlöpf di weg AG

5.-

Ein Reifen Fahrrad
Diese Idioten haben die zweite Hälfte vom Paket nicht gelie-
fert, Rückerstattung gibt es auch keine. Noch nie gebraucht (wie 
auch?)

Nutzer: bestelleniewiederonline

Gratis Bio-Schnee abzugeben
Dieser ist frisch gefallen, schlagen Sie zu! Heute - uuund zwar 
nur heute - haben wir den Aktionspreis: 

			   Ein Kubik für nur 1.98 CHF

Nutzer: AchtungdeFrühligchunnt

25.-

Kronleuchter zu verkaufen 
D Fründin het ohni mich zfröge en Kronlüchter kauft, ich finden 
schrecklich! Drum verchauf ich de für 200.- inklusiv allne Birre. 

PS: Sie weiss nüt vo dem Ahgebot. Aber da sie Schicht schaffed, 
findemer sicher en Termin wo sie ned ume isch :)

Nutzer: bitte_rettet_mini_wohnig
200.-

1.98

gratis



Rätselspass mit Herbert
Di ganzi letzti Fasnacht het de Herbert d Bräusivögel begleitet! Er het sich so fescht bi de 
Bräusis ihgläbt, dass er sich au da im Ratzli versteckt hät. Wie viel mal findsch de Herbert 
i dere Uusgab? Schick eus dini Antwort bis am 10.03.2023 via Instagram  @braeusivoegel 
oder via Facebook! PS: Es zählet de rot und de blau Herbert!



News vom Guggelokal 

Mit dem Car zu den Aufritten das ist fein  

So schwer kann das doch nicht sein  

Schnell ein Anhänger dran 

Das ist etwas, das jeder kann 

Doch das grosse Rätsel in dieser Fabel,  

wo ist jetzt das richtige Kabel. 
Wenn a de Fasnacht wetsch uf de Chuchi umehaue, 
bruchsch vilicht no en Ahleitig wie me das Ding duet zämebaue. 

Schöni Grinde hend mir bastled, doch liebi Steihauer  

Die Schönheit isch nöd immer vo langer Dauer 

Nähmed euch doch für nächst Jahr als Ziel  

Nöd nur schön sondern au stabil!

Meister Schniideri Mensch 

Macht sChleid für euse Major de kennsch.

Doch wenn s Nächstmal duesch ruume, im Fall!

Rüehr doch dSchnittmuster nöd in Abfall!

So en Wecker isch guet will de tued wecke  
Au uf em Handy chasch die Funktion entdecke 
Wenn de Lerch aber bis spaat in Uusgang mues gah  
Chan er merke, dass de Timer ihn duet schlafe lah



How to use the Ortsbus

De Stammtisch
De Stammtisch im Resti isch geschter gsi, 
hüt trifft mer sich für en Sunntigsjass und s 
Füürobebier im Ortsbus!

D Ortsbushängerei
Im Shoppi-Hänge isch Mainstream, mir hän-
get etzt im Ortsbus. Viel weniger Lüüt und di 
hinderscht Reihe isch immer frei.

Car für id Prob
Etzt chönd d‘Guggemitglieder direkt vor 
ihrere Huustür ihstiege und direkt id Prob 
fahre. Die mit de Chuchi müend halt laufe...

Flissig eignigi Schildli schriibe
Du wohnsch a de Poststrasse und es het kei 
Haltestell? Keis Problem! Schriib dis Schild-
li sälber, irgendwenn chunnt ev. en Bus!





Brennt hets Endi Mai i de Industrie wie verruckt 
Die ganz Füürwehr isch sofort usgruckt 
D Flamme und de Rauch het mer wiit ume gseh 
Zum Lösche hends sogar Wasser us de Limmät müesse neh 
Ganzi nüün Füürwehre sind uf Platz gsi 
Zums Füür bekämpfe Tag us und Tag i 
Unzähligi Stunde het d Füürwehr im Isatz müesse stah 
Als Dank het d Guggemusig de Füürwehr Bier is Magazin tah 
Die ganz Füürwehr seit de Bräusivögel vo Herze DANKE 
So hend mir super chöne Flüssigkeit natanke 

Mit viel Freud, de Oberkomödiant Widi 

Füürio i de Industrie!

TaTüü-TaTaa - De Ratzli live usem Magazin

A de Hauptüebig werdet viel befördert

Au en neue Rang wird de Kamerade erörtert 

Es isch ned de Schacherseppeli de Vagant  

Sondern de Amsler als Adjudant 

Es brucht ned jede en Kurs oder es neus Amt isch doch wahr 

bi de einte langend au eifach 30 Dienstjahr 

D Füürwehr duet au renne,

wenn mal es Feld duet brenne.

Doch wäg dem blöde Wind 

verbreidet sich das Füür rasend gschwind.

Doch vom Grossbrand immerno ganz wach,

haltet euse Füürwehr de Brand im Schach. 

Schnell isch isch de Brand glöscht gsi ufem Feld,

Mer händ doch die beschte Füürwehr vo de Welt. 

Im Ihsatz stönd eusi Füürwehrlüüt ohni Wanke  
Doch nach so viel Sunde sött me nöd vergesse au mal tanke!

Wenn in früher Stund en Heli über Spreiti chreist 
Isch das ned de Gmeindspräsi wo verreist  
Nei denn weisch de neu Trend isch nümm Shoppi-Hänge 
sondern im Shoppi-Spränge



Anmachsprüche zum Ausschneiden (FSK 16)

Dis Gwändli findi ned so cool, 
söll ich dier da usehelfe? 

Glaubsch a Liebi uf de 
sölli namal verbi lauef?

E Maske bruchsch 
ned, chend au s Liecht 
usgschalte lah!
Chuchi han ich immer mal 
welle probiere. Meinsch dörf 
ich mal mit dine Trummle 
spiele?

Das Konfetti ih dine Chlei-
der passt no guet zu mim 
Schlafzimmerbode...

Du spielsch Trompete? 
Hüt Abig chan au ich dis  
Blasinstrument sii.

Ich würd gern mal gseh, 
wie dini Schminki uf mim 
Chopfchüssi usgseht.

Min Schläger chan sogar 
dich zum Musiziere bringe.

Mer suechet de muetigscht Spreitenbacher oder Killwangener! Wer schaffts mit dene Wahn-
sinnsprüch öpper vo sich z überzüüge? Wennds gschafft hesch, denn mäld dich doch bi eus! 
De Ratzli isch anere brandheisse Lovestory für die nächsti Uusgab interessiert!



Inserat Bürli AG 
.  

Stallbar: 
Egal ob Generalversammlung, Geschäftsessen 
oder Geburtstag - Unsere gemütliche Stallbar 
eignet sich für Feste aller Art. Sie bietet Platz 
für bis zu 60 Gäste und wird liebevoll nach 
Jahreszeit dekoriert. Reto Lienberger 
verköstigt Sie gerne mit seinen Kochkünsten 
und stellt Ihnen ein Menü ihrer Wahl 
zusammen. In unserem ungezwungenen 
Ambiente sorgen wir dafür, dass sie ihren 
Anlass geniessen können.  Buurelädeli: 

In unserem Buurelädeli bieten wir Ihnen unsere 
eigenen Produkte sowie ein zugekauftes 
Sortiment an Gemüse und Früchten an. Wir 
haben eine grosse Auswahl an verschiedenen 
Konfitüren, Dörrfrüchten, Mehl und Sirup. 
Geschenkkörbe stellen wir individuell nach 
Wunsch zusammen. Kommen Sie vorbei und 
lassen Sie sich beraten! 

Unser Lädeli ist wie folgt geöffnet: 
Mo/Mi/Do 09.00 - 11.30 / 17.00 - 18.30 
(Dienstag geschlossen) 
Freitag 08.00 - 11.30 / 14.00 - 18.30 
Samstag 08.00 - 14.00 

Unser Hof befindet sich an der Dorfstrasse 41 
in Spreitenbach oder besuchen Sie uns auf 
unserer Webseite www.obstgarten-
spreitenbach.ch 

Unsere Weine: 
In unserem Rebberg am Sandbühl produzieren 
wir die Trauben für unsere Weine. In unserem 
Sortiment sind 5 Weine, welche in unserem 
Lädeli erhältlich sind. Besonders stolz sind wir 
auf den Zweigelt Eichrebe, der im 2020 und 
2021 mit einer Goldmedaille vom Aargauer 
Weingenuss ausgezeichnet wurde. 


